2008 წლის 25 აპრილს 12:00 საათზე - RE:აქცია რუსეთის საელჩოსთან 
რუსეთის მხრიდან გადადგმული ბოლოდროინდელი ნაბიჯები აფხაზეთის და ცხინვალის რეგიონის ცალმხრივი აღიარების მიმართულებით, საბოლოოდ და მთლიანად ააშკარავებს რუსეთის ისედაც ცუდად შენიღბულ, მტრულ პოლიტიკას საქართველოს მიმართ! ახორციელებს რა  „თაფლაკვერის და მათრახის“ პოლიტიკას - ერთის მხრივ ცდილობს საქართველოს წაგლიჯოს აფხაზეთი და ცხინვალის რეგიონი, მეორეს მხრივ, რუსეთის მიერვე პოლიტიკური „წინდახედულობით“ აკრძალული ქართული ღვინისა და სხვა პროდუქტების რუსულ ბაზარზე დაშვებით და რუსეთისვე მიზეზით შეწყვეტილი საჰაერო მიმოსვლის აღდგენით შეარბილოს საქართველოს საზოგადოების რეაქცია.
საქართველოს სახელმწიფოს ინტერესების ყველაზე ერთგული დამცველი კი სწორედ საქართველოს საზოგადოებაა - ანუ თქვენთან ერთად ჩვენც!
სწორედ ამიტომ მოგმართავთ საქართველოს მთელ საზოგადოებას - ახლა აღარ არის იმის დრო, გავარკვიოთ ვინ რომელი პოლიტიკური პარტიის. ახლა აუცილებელია ყველანი ერთად დავდგეთ და არ დავუშვათ ჩვენი ქვეყნის მორიგი ანექსია რუსეთის იმპერიის მიერ!

ვაღიარებთ რა რუსეთს კონფლიქტის ერთადერთ მეორე მხარედ, და არავითარ შემთხვევაში ‘მშვიდობისმყოფელად“ მოვითხოვთ:
1. რუსეთმა დაუყოვნებლივ გაიყვანოს ე.წ. "სამშვიდობო" ჯარები კონფლიქტის ზონებიდან;
2. დაუყოვნებლივ შეწყდეს დე-ფაქტო მარიონეტების ღია თუ ფარული მხარდაჭერა რუსეთის მხრიდან;
3. დაუყოვნებლივ დაიხუროს გუდაუთის სამხედრო ბაზა და მოხდეს მისი საერთაშორისო ინსპექტირება.
აქციის ორგანიზებასა და მიმდინარეობაში მონაწილეობა თავისი კეთილი ნებით შეუძლია ნებისმიერ ორგანიზაციას ან კერძო პირს, რომლებიც იზიარებენ აქციის მოთხოვნებს და არ დაუშვებენ აქციის მონაწილეთა და იდეის დისკრედიტირებას ცალკეული გამონათქვამებითა თუ ქმედებებით.
რუსეთის დამპყრობლურ ზრახვებს საქართველოში განხორციელება არ უწერია!
ინტერნეტ-ჯგუფი RE:აქცია

